Marilar Aleixandre
Tewrin dur caoy

Abre o lector a Porta deste libro e
ten a impresion de que vai precisar un
curso de dantoloxia. Pero despois a
cousa non é para tanto: abonda con ter
lido a Divina Comedia para darse de
conta de que as citas dantianas se xus-
tifican mais como bixuteria verbal que
como brocado intertextual. Dentro do
canon occidental a Divina Comedia é a
obra da que mais citas-espello se ten
tirado, e precisamente por iso é coa que
mais corre-lo risco de que se che esca-
che o espellismo. Ainda por riba pode
ocorrer que os versos escollidos pade-
zan unha longa tradicién de topica con-
vocatoria que lles mingie efecto vene-
ciano. E 0 que pasa con “esta selva
selvaggia...”. Menos mal que neste
libro de Aleixandre nos libramos
daquel outro tan magreado: “lasciate
ogni speranza”, cousa que nos pon de
entrada na esperanzada disposicion de
acceder 6 Circulo noveno que promete
ser tematicamente moi orientador
(maiormente, en efecto, se a un lle
cadra de ter lida a Divina Comedia,
experiencia estética que non sei se esta-
ré tan estendida como se presume). E,
enton, é cando se sabe que o Circulo

z

noveno é o estreito territorio reservado

no Inferno para os traidores que no
mundo tefien sido, nos seus diferentes
graos e modalidades.

Encamifiados alegoricamente, de
contado nos atopamos con que o tema
da traiz6n quere ser un dos fios da
novela, sobre todo a traizén na vida
politica. A calquera lector se lle abre a
gozosa expectativa de que a historia se
centre na vida politica galega, que ten
producido episodios singulares na
materia. De feito, o asunto da desleal-
dade é mais esixente do que parece &
hora de levalo 6 relato, non s6 diexeti-
camente, sendn tamén como contido
narrativo. Na novela de Aleixandre
resélvese nun inxenuo esquema Xxera-
cional sen densidade dialéctica, que
nunca pasa dun tratamento superficial
nunha materia -ética e politica- 4 que
lle tefien dedicado atencion os mellores
pensadores e novelistas do século XX.

Neste eixo vanse ensarillando,
tamén dunha maneira moi cortical,
contidos politicamente oportunos
(pedagoxia antimachista, ecoloxismo),
asimetrias erdtico-sentimentais e xoga-
das do azar, segundo as peripecias dun

Revista Galega do Ensino-ISSN: 1133-911X- NUm. 35 - Maio 2002



248

Recensions

grupo troiano de personaxes atrapados
na sua insuficiencia existencial.

O que merece particular recofiece-
mento na novela é o laborioso urdido
estructural, que xa anunciaba feitura
dantesca desde o principio, optando
como alicerce de base por un esquema
en tres partes que se reparten trece capi-
tulos que constitien toda unha exhibi-
cion de pldrimas modalidades discur-
sivas. Demasiada carpinteria e
encaixonamento, con cabida para pla-
nos paralelos 6 servicio dunha exem-
plarizante contraposicion tematica
(que parecen relatos autbnomos, pero
superfluos), formula de guién cinema-
tografico, e mesmo xéneros cibernéti-
cos. Nada se escapa a esta luxuriante
experimentacion sobre modulos dis-
cursivos que retroalimentan asi mesmo
unha variada gama de perspectivas
narrativas, que van graduando a sUa
proximidade a realidade representada,
desde a reproduccion indirecta, fundi-
do de dialogos, omnisciencia rebaixada
ata as conxecturas do narrador 6 modo
jamesiano, pasando por unha sutil voz
narrativa -para este lector a de mais
grande engado- que gafia a natureza
dunha sombra que asiste con alento tan
proximo a pel dos personaxes (capitulo
7) que se oe a sUa respiracion. Aqui é
cando se consegue un efecto narrativo
superior; é cando narrar equivale a
mirar. Que ben sabe mira-lo narrador a
insipidez accional dos personaxes que
andan de acampada. Neste delicado
enfoque de materia narrativa tan
modesta é onde mais alta poeticidade

Z

toma a novela, que, 6 remate deste

capitulo, case esta pedindo un verso
epifonematico: o verdn son pernas
rabufiadas.

Parece claro que o coidado dos
aspectos constructivos esta moi por
riba do tratamento dos contidos e do
estilo, sen que a este lle falten acertos e
brillantez, como veremos. Diriase que
prevalece neste libro mais o labor do
narrador c6 do autor, e mesmo c6 do
escritor (que son instancias que convén
perfilar con escripulo conceptual, case
Xeomeétrico); e isto d4 como resultado
que alcance mais calidade a manufac-
tura da novela c4d mentefactura. Este
sintoma xa se apreciaba na indixencia
da materia temética carente dun fondo
grammico lectural (se se exceptla a
alusion a algin tépico do corpus chur-
chilliano), pero agora afecta 6 conxunto
da textura estilistica que presenta unha
xeral opacidade do tecido cognitivo.
Outros recursos expresivos poderian
vir compensar esta carencia, coma o
enfiado de imaxes. As mais interesan-
tes proceden de referencias predomi-
nantemente naturalistas, que, a pesar
de seren un fondo de poeticidade moi
servicial desde sempre en todalas
series literarias, presenta logros orixi-
nais se exceptuamo-la querencia polo
gastado simbolo da balea e as suas
expansions alegdricas ou isosémicas.
Particularmente estimables resultan as
suxestions pansensualistas que envol-
ven as secuencias da acampada: “os
reventos en flor dos toxos son enormes
sexos amarelos” (p. 137), onde se apro-
veitan as case virxineas potencialida-
des metafdricas do toxo (cousa que

compraceria a Manuel Rivas 0 ver que
se lle empeza a facer xustiza & nosa
mais teldrica flor).

O certo € que Aleixandre, cando a
oportunidade secuencial o require,
sabe crear unha tonalidade sensorial
propia, e isto percibese no emprego
dunha elocutio amatoria moi persoal.
Non é doado atopar -nin sequera nas
narradoras dos nosos dias- un discurso
erotico que supere a orde simbolica
masculina, a persistencia rutineira nun
narcisismo falocéntrico. Neste texto
parece que se quere intentar abandonar
esta “terra estrafia”, como lle chamaba
Julia Kristeva a un sistema sémico-refe-
rencial creado 6 gusto dunha libido
masculina que non sempre atopa aco-
modo en tdédalas sensibilidades narrati-
vas. Hai tacto e tento nas secuencias
eréticas desta novela, que resultan

sabedeiras e intuitivas, e que polo seu
caracter esixente no debullado do
matiz requiren unha competencia léxi-
ca que asiste permanentemente 6 texto,
con pulcritude case dixital.

As veces este escripulo peca de
enxebrizante coa desculpa de fuxir do
castrapo e ainda dos niveis estandar
onde o castelan sementou; ou resulta
tan lexicograficamente correcto que
pode incorrer en vaguidade referencial.
Con todo, é a serenidade da textura lin-
guistica e dos recursos expresivos 0s
gue equilibran a complexidade estruc-
tural, de dedalico oficio, da novela.

Xosé Manuel G. Trigo
Instituto de Ames
Bertamirans

